
ПАЛАЖЭННЕ 

аб творчым конкурсе “Ах словы, чароўныя словы…”, прысвечаным  

110-годдзю зборніка вершаў Максіма Багдановіча “Вянок” 

 

1. Агульныя палажэнні 

1.1. Творчы конкурс “Ах словы, чароўныя словы…” (далей – 

конкурс), прысвечаны 110-годдзю зборніка вершаў Максіма Багдановіча 

“Вянок” праводзіцца з мэтай фарміравання патрыятызму, прывіцця 

любові і павагі да роднага краю. 

1.2. Асноўнымі задачамі конкурсу з’яўляюцца: 
- папулярызацыя і развіццё беларускай літаратуры; 

- развіццё пазнавальнай цікавасці да творчасці Максіма 

Багдановіча; 

- фарміраванне каштоўнасных адносін да гісторыка-культурнай 

спадчыны беларускага народа; 

- выяўленне і заахвочванне таленавітых навучэнцаў устаноў 

агульнай сярэдняй адукацыі, дадатковай адукацыі дзяцей і моладзі, 

фарміраванне матывацыі да актыўнай творчай дзейнасці; 
- стварэнне аптымальных умоў для творчага развіцця і рэалізацыі 

творчага патэнцыялу дзяцей і моладзі;  

- прыцягненне ўвагі грамадскасці да важнасці літаратурнай  

і мастацкай творчасці. 

1.3. Арганізатарамі конкурсу з’яўляюцца ўстанова “Дзяржаўны 

музей гісторыі беларускай літаратуры”, РВУ “Выдавецкі дом “Звязда”, 



выдавецтва “Мастацкая літаратура”. 

1.4. Да ўдзелу ў конкурсе запрашаюцца навучэнцы ўстаноў 
агульнай сярэдняй, прафесiянальна-тэхнiчнай, сярэдняй спецыяльнай, 

дадатковай адукацыi дзяцей i моладзi Рэспублікі Беларусь. 

1.5. Конкурс праводзіцца па наступных намінацыях: 

- “Паэзія”; 

- “Проза”; 

- “Пераклад”; 

- “Крытыка”. 

1.6. Конкурс праходзіць у наступнай узроставай катэгорыі: 
- 14 гадоў – 18 гадоў (уключна). 

1.7. Для арганізацыі і правядзення конкурсу фарміруецца 

арганізацыйны камітэт (далей – аргкамітэт). 

Аргкамітэт: 

- арганізуе кансультацыі для зацікаўленых аб парадку ўдзелу  

ў конкурсе; 

- зацвярджае склад журы; 
- распаўсюджвае інфармацыю аб правядзенні конкурсу; 

- зацвярджае вынікі конкурсу; 

- аналізуе і абагульняе вынікі конкурсу. 

 

2. Афармленне творчых работ 

2.1. Патрабаванні да афармлення конкурсных работ у намінацыях: 

тэкст павінен быць прадстаўлены на беларускай мове, аформлены 

на старонках у фармаце А4, у рэдактары WORD, шрыфт Times New 
Roman, кегль 14, інтэрвал адзінарны; 

творчая работа павінна змяшчаць тытульны ліст з наступнай 

інфармацыяй: прозвішча, імя, імя па бацьку аўтара (цалкам); узрост; 

назва ўстановы адукацыі і клас (група, аб’яднанне па інтарэсах); 

прозвішча, імя, імя па бацьку педагога (цалкам), назву твора і намінацыя. 

Прымаюцца літаратурныя творы: вершы, апавяданні, эсэ, 

пераклады, крытычныя артыкулы, кніжныя агляды і водгукі (аб’ём – да 3 

лістоў). 
Дасылаючы на конкурс твор, удзельнік гарантуе, што з’яўляецца 

яго аўтарам і не парушае аўтарскіх правоў. 

Аргкамітэт не разглядае творы, у якіх выкарыстоўваецца 

ненарматыўная лексіка, гучаць заклікі да насілля альбо міжнацыянальнай 

варожасці. 

3. Умовы правядзення конкурсу 



3.1. Да ўдзелу ў конкурсе дапускаюцца прадстаўленыя ў тэрмін 

творчыя работы, змест якіх адпавядае зацверджаным намінацыям 
конкурсу, паводле сапраўднага палажэння. 

3.2. Дзейнічае абмежаванне па колькасці работ, якія дасылаюцца на 

конкурс. Ад аднаго аўтара прымаецца не больш за 1 (адну) творчую 

заяўку ў кожнай намінацыі.  

3.3. У конкурсе ўдзельнічаюць творчыя работы нідзе раней  

не надрукаваныя. 

3.4. Удзельнікі конкурсу даюць сваю згоду на апрацоўку сваіх 

персанальных дадзеных: прозвішча, імя, імя па бацьку, узрост і іншых 
персанальных дадзеных. 

3.5. Заяўкі на ўдзел (Дадатак) разам з творчымі работамі падаюцца 

на электронны адрас: maksimbagdanovich@gmail.com з паметкай 

“Конкурс” да 15 чэрвеня 2023 года. 

 

4. Падвядзенне вынікаў і ўзнагароджанне пераможцаў 

4.1. У кожнай намінацыі прызначаецца па 3 прызавых месцы 
 (I, II і III месца). Пераможцы атрымаюць дыпломы і памятныя падарункі. 

4.2. Узнагароджанне пераможцаў конкурсу адбудзецца  

29 ліпеня 2023 года падчас правядзення свята паэзіі і песні “Ракуцёўскае 

лета 2023” у “Фальварку Ракуцёўшчына”, філіяле ўстановы “Дзяржаўны 

музей гісторыі беларускай літаратуры” па адрасе: Мінская вобл., 

Маладзечанскі р-н, в. Ракуцёўшчына.  

4.3. Арганізацыйным камітэтам могуць быць прадугледжаны 

спецыяльныя прызы ў рамках асобных намінацый конкурсу: 
за творчы падыход і арыгінальнасць задумкі; 

за высокае выканальніцкае майстэрства; 

за захаванне гістарычнай памяці і мастацкую выразнасць. 

Дадатак  

Заяўка 

на ўдзел у творчым конкурсе “Ах словы, чароўныя словы…”, 

прысвечаным 110-годдзю зборніка вершаў  

Максіма Багдановіча “Вянок” 

 

Назва намінацыі: ___________________. 

Назва творчай работы: _______________________. 

1. Вобласць, раён, населены пункт. 

2. Назва ўстановы адукацыі. 

3. Клас, група (аб’яднанне па інтарэсах). 

4. Прозвішча, імя, імя па бацьку аўтара (цалкам). 

5. Узрост. 

6. Прозвішча, імя, імя па бацьку настаўніка (цалкам). 

7. Электронны адрас, кантактны тэлефон. 


